
12. atala: EUSKARA GARA KORRIKA

24. Korrika hastear den honetan, Izaro eta Kike Korrikaren munduan murgilduko dira. Zer
sortzen du gugan Korrikak? Zergatik emozionatzen gara hainbeste? Eta nola sortu zen halako
ideia “ero” bat? Galdera horien guztien erantzuna topatuko dute.

Korrikak ~ “eferbeszentzia  kolektiboa”
eragiten duela diote ikerketek. Bistakoa da
Korrikak parte hartzaile guztiongan sortzen
dituela emozioak. Hain justu, emozio
horiek zeintzuk diren ezagutu asmoz
elkartuko gara QOier Sanjurjo futbolari
ohiarekin, Yasmine Khir Maansri
marsellarrarekin eta Estebe Apezetxea
aekidearekin.

1980tik gaur arte 24 Korrikek ia 50.000 kilometro egin dituzte, hau da, munduaren
zirkunferentzia kontutan hartuta, munduari bira bat emango genioke. Eta hori ez da datu
borobil bakarra: Invesco etxeak 2012an eginiko ikerketa baten arabera, herritarren %89ak
Korrika ezagutzen zuen, eta gaur egun milioi bat herritarrek parte hartzen du Korrikan modu
batera edo bestera.

Amaia Ruiz Castellano ikerlariarekin egongo gara. Korrika fenomeno emozional gisa
aztertu du, eta zergatik bihurtzen den esperientzia partekatu eta esanguratsua azalduko digu.
Aurretik egindako ikerketek zer dioten eta bere lanak zer ekarpen egin duen ere kontatuko
digu.

Jon Zabala EHUko Gizarte Psikologia arloko ikertzailearekin ere elkartuko gara. Korrikak
gizarte kohesioan eta osasun emozionalean duen eragina neurtu du, eta “eferbeszentzia
kolektiboa” zer den eta nola sortzen den azalduko digu. Zenbat irauten duen eta zer ondorio
uzten dituen ere aztertuko dugu berarekin.

Korrikaren bihotzera ere hurbilduko gara:
furgonetara. Mikel Urkia Gogorza
“Matu” eta Kontxi Erro Jauregirekin WSl B090909090 S
hitz egingo dugu, ibilbidean zehar = 24 korrika sex |
etengabe  lanean  aritzen  diren e |
boluntarioekin. Nola antolatzen diren,
zenbat ordu egiten dituzten, zer gertatzen
den furgoneta inoiz gelditzen bada eta
zein bizipen uzten dizkien Korrikak
kontatuko digute.

Bestalde, Korrikaren historiara ere
joko dugu. 1980ko lehen edizioa
oroituko dugu, Onatin hasi eta Bilbon
amaitu zena. Urtsa Errasti eta
Maddi Kanporekin izango gara,
lehen  Korrikaren  testuingurua,
hasierako ilusioa eta garai hartako
antolaketa  nolakoa  izan  zen
gogoratzeko.

Nola sortu zen Korrika bezalako ideia “ero” bat? Sortzaileek azaldu digute ordura arte Euskal
Herrian egiten ziren kanpaina guztietan jendea leku batera eramatea zen helburua, kasu
honetan, kontrakoa egin nahi izan zuten: jendearengana eraman nahi izan zuten kanpaina.
Hain justu, horregatik, Euskal Herria osoa gurutzatzen du.

Hezkuntzaren alorrera ere gerturatuko
gara, haurrak baitira etorkizunean g
Korrika bizirik mantenduko dutenak.
Ifaki Zapirain Korrikaren unitate
didaktikoen  arduradunarekin  hitz
egingo dugu, Korrika ikasgeletan nola
lantzen den azaltzeko. Ikasleekin ere
izango gara, lekukoaren inguruan zer
dakiten eta Korrikak zer esanahi duen
jakiteko. Nola ez, aurtengo abestia ere
kantatuko digute.

Atharratzera ere joko dugu, aurtengo Korrikaren hasierako gunera. Bertako AEKko
ordezkariekin, Margita Queheille eta Haitz Capot-Thornary-rekin, prestaketak, giroa eta
hasiera egunean biziko dena ezagutuko dugu. Dena prest baitago, Korrika abiatzeko.



